
«Шағын кәсіпорынның қызметі туралы есеп» 
(индексі 2-МП, кезеңділігі жылдық) жалпымемлекеттік статистикалық байқаудың статистикалық нысанын толтыру жөніндегі нұсқаулық

1.	Осы «Шағын кәсіпорынның қызметі туралы есеп» (индексі 2-МП, кезеңділігі жылдық) жалпымемлекеттік статистикалық байқаудың статистикалық нысанын толтыру жөніндегі нұсқаулық «Мемлекеттік статистика туралы» Қазақстан Республикасының 2010 жылғы 
19 наурыздағы Заңының 12-бабы 8) тармақшасына сәйкес әзірленді және «Шағын кәсіпорының қызметі туралы есеп» (индексі 2-МП, кезеңділігі жылдық) жалпымемлекеттік статистикалық байқаудың статистикалық нысанын толтыруды нақтылайды.
2.	Осы статистикалық нысанды толтыру мақсатында келесі анықтамалар қолданылады:
1)	азшылық үлесі – басты компания еншілес компаниялар арқылы тікелей немесе жанама түрде иеленбейтін үлесіне келетін еншілес компания қызметінің таза нәтижелерінің және таза активтерінің бөлігі;
2)	активтер – ұйымдардың өткен оқиғалар нәтижесiнде бақылап отырған, болашақта олардан экономикалық пайда алу күтiлетiн ресурстар;
3)	активтің немесе  міндеттеменің баланстық құны – актив немесе міндеттеме баланста деп танылатын сома;
4)	ақшалай қаражаттар қозғалысы – операциялық, инвестициялық және қаржылық қызметтер бойынша жіктелетін,  ақшаның және оның баламаларының кезеңдегі түсуі және  шығуы;
5)	алыс-беріс шикізаты – тапсырыс берушіге тиесілі, басқа кәсіпорындарға одан өнім өндіру үшін өнеркәсіптік қайта өңдеуге берілген шикізат;
6)	амортизация – активті пайдалы қолдану мерзімі ішінде сатып алынған актив құнының өнімнің өзіндік құнына немесе шығысқа бірте-бірте көшу процесі;
7)	аяқталмаған өндіріс (құрылыс, жартылай дайын өнімдер, құралдар, өзі жасап шығарған көмекші құрылғылар) – технологиялық процесте көзделген барлық кезеңдерден өтпеген және өндірістік процестегі (өндірістік процестің барлық сатыларындағы, дайындалған, бірақ толық жинақталмаған бөлшектер мен жартылай дайын фабрикаттар) өнім;
8)	әкімшілік шығыстар – өндірістік процеспен байланысты емес басқару және шаруашылық шығыстары;
9)	бастапқы құн – төленген, өтелмеген салықтар мен алымдарды,        сондай-ақ активті мақсатына қарай пайдалану үшін оны жұмыс қалпына келтіруге тікелей байланысты басқа да кез келген шығыстарды қоса алғанда негізгі құралдарды тұрғызу немесе сатып алу бойынша жүргізілген нақты шығындардың, сондай-ақ белгілі бір күнге қолданыстағы нарықтық бағалар бойынша негізгі құралдардың құны;
10)	валюта позициясы – есепті күнге валюта айырбастаудың түпкілікті бағамын қолданып теңгеде қайта саналған, шетелдік валютада көрсетілген  активтер мен міндеттемелер бойынша жалпы позиция;
11)	ғимарат – объектінің функционалдық мақсатына қарай адамдардың немесе жануарлардың тұруына, болуына, бұйымдарды сақтауға арналған, тіреу және қоршау немесе аралас (тіреу және қоршау) конструкцияларынан тұратын, тұрақты негізде салынған объект;
12)	дебиторлық берешек – жеке немесе заңды тұлғалармен шаруашылықтық қатынас қорытындылары бойынша кәсіпорынға тиесілі борыштар сомасы;
13)	жұмысты азаматтық-құқықтық шарттар бойынша орындайтын  адамдар – ұйымның ішкі тәртібіне бағынбай жүзеге асырылатын, белгілі бір жұмысты  (біржолғы, арнайы, шаруашылық, жұмыстың нақты көлемін орындау үшін) орындау уақытына ғана шарт немесе келісімшарт бойынша қабылданғандар;
14)	имараттар – инженерлік-құрылыс объектісі (ғимараттардан басқа), оның міндеті еңбек мәнінің өзгеруімен байланысты емес, қандай да бір техникалық функцияларды орындау арқылы өндіріс процесін жүзеге асыру немесе әртүрлі өндірістік емес функцияларды жүзеге асыру үшін қажетті жағдайларды жасау болып табылады;
15)	инвестициялық қызметтен түсетін ақшалай қаражаттардың     қозғалысы – ақша баламасына жатпайтын айналымдық емес активтер мен басқа инвестицияларды сатып алудан және сатудан түскен ақша ағымдары;
16)	кәсіпорын қаражаты есебінен қызметкерлерге ақшалай        жәрдемақы – ұйымды тарату, қызметкерлер санын немесе штатын қысқарту нәтижесінде төленетін өтемақылар, қызметкерге біржолғы тәртіппен көрсетілетін материалдық көмек (үйлену, бала туу), уақытша еңбекке жарамсыздығы бойынша әлеуметтік жәрдемақылар (жалпы аурулар, жүктілік және бала туу, бала асырап алу), жұмыскерге жұмыс берушінің кінәсі бойынша денсаулыққат зиян немесе зақым келтіретін нұқсанды өтеуге төленетін төлемдер (сақтандыру өтеуі жоқ болған жағдайда);
17)	кәсіпорынның негізгі қызмет түрі – қосылған құны субъект жүзеге асыратын қызметтің кез келген басқа түрінің қосылған құнынан асатын қызмет түрі;
18)	корпоративтік табыс салығы бойынша шығыстар – Қазақстан Республикасының салық заңнамасына сәйкес салық салынатын кіріске (салықтық залалға) қатысты бюджетке төленуге (бюджеттен қайтаруға) жататын пайдаға салық төлеу бойынша шығыстар;
19)	қаржыландыруға арналған шығыстар – сыйақылар, қаржылық жалдау бойынша пайыздарды төлеуге арналған, қаржылық құралдардың әділ құнын өзгеруінен алынатын шығыстар және қаржыландыруға арналған өзге де шығыстар;
20)	қаржыландырудан түсетін кірістер – сыйақылар, дивиденділер бойынша,  қаржылық жалдау, жылжымайтын мүлікке инвестициялармен, операциялардан, қаржы құралдарының әділ құнының өзгеруінен түсетін кірістер және қаржыландырудан түсетін өзге де кірістер;
21)	қаржы қызметінен  түсетін ақшалай қаражаттардың                 қозғалысы – инвесторлар мен кредиторлардан ақша тарту операцияларынан түскен ақшалай қаражаттарды алу және жұмсау, яғни қарыз қаражаттары мен меншікті капиталмен байланысты операциялар;
22)	қорлар – кәсіпорынның қызмет көрсету немесе сату кезінде өндірістік процесте пайдалануға арналған қысқа мерзімді активтері;
23)	қоса атқарушылық – қызметкердің негізгі жұмысынан бос уақытында еңбек шарты жағдайында басқа тұрақты төленетін жұмысты орындауы;
24)	қосалқы қызмет түрі – бұл үшінші тұлғалар үшін азық-түлік  өндіру мақсатында жүзеге асырылатын, негізгі қызметтен өзге қызмет түрі;
25)	қызметкерлердің жалақы қоры – қызметкерлерге еңбекақы төлеу үшін ұйымдардың ақшалай және заттай түрдегі (лауазымдық айлықақылар (тарифтік мөлшерлемелер), қосымша төлемдер, үстеме ақылар, сыйлықақылар және өзге де ынталандыру мен өтемдік сипаттағы төлемдер) салық және басқа да ұстап қалулар ескерілген (табыс салығы, жинақтаушы зейнетақы қорларына міндетті зейнетақы жарнасы), қаржыландыру көзі мен оларды нақты төлеу мерзіміне қарамастан жиынтық ақшалай қаражаттары;
26)	қызметкерлердің нақты саны (орташа жалақыны есептеу үшін қолданылатын) – жұмысқа ресми тіркелген қызметкерлердің жекелеген; 
27)	қызметкерлердің тізімдік саны –жұмысты азаматтық-құқықтық шарт бойынша атқаратын, сонымен қатар, жұмысқа қоса атқарушылық бойынша қабылданғандарды қоспағанда, шартты жасасу мерзіміне қарамастан, еңбек шарты бойынша қабылданған адамдар саны;
28)	материалдық емес актив – бұл физикалық нысаны жоқ, басқа тараптарға жалға беру мақсатында немесе әкімшілік мақсаттарда тауарлар мен қызметтерді өндіруде  немесе жеткізуде қолдану үшін ұсталатын сәйкестендірілетін ақшалай емес актив;
29)	материалдық шығындар – жабдықтау, делдалдық, сыртқы экономикалық ұйымдарға төленген үстеме баға (үстемеақы), комиссиялық сыйақылар, тауар биржасы қызметінің құны, кеден бажы, бөгде ұйымдардың және кәсіпорынның персоналы болып табылмайтын жеке тұлғалардың күштерімен жүзеге асырылатын тасымалдауға, сақтауға және жеткізуге жұмсалатын шығыстарды қосқанда материалдық ресурстарды сатып алу (қосылған құн салығы (бұдан әрі – ҚҚС), акциз есебінсіз) бағасына сүйене отырып қалыптасқан құны; 
30)	машиналар мен жабдықтар – энергияны, материалдар мен ақпаратты жаңғыртатын құрылғылар;
31)	міндеттеме – реттелуі экономикалық пайдаларды қамтитын ресурстардың есептен шығуына әкеп соқтыратын өткен оқиғалардан туындайтын дара кәсіпкердің немесе ұйымның қазіргі міндеттері;
32)	негізгі құралдар – тауарларды (жұмыстарды, көрсетілетін қызметтерді) өндіруде немесе жеткізуде пайдалану үшін, басқа адамдарға жалға беру, құнын өсіру немесе әкімшілік мақсаттар үшін субъект ұстап қалатын бір кезеңнен астам уақыт ішінде пайдалану ұйғарылған материалдық активтер;
33)	отын – технологиялық мақсаттарға, энергияның барлық түрлерін өндіруге, ғимараттарды жылытуға, көлік кәсіпорындары орындаған өндіріске қызмет көрсету бойынша көлік жұмыстарына жұмсалатын, шеттен сатып алынған және де кәсіпорынның өзі өндірген отынның барлық түрлерінің құны;
34)	операциялық қызметтен түскен ақшалай қаражаттардың                     қозғалысы – операциялық қызмет есебінен таза пайданы қалыптастырған келесі операциялардан түскен ақшалай қаражаттар;
35)	өзінің қажеттіліктеріне (зауытішілік айналымға) пайдаланылған  өнім – бұл заттай және құндық мәндегі, кәсіпорын өндірген дайын өнімдер және жартылай фабрикаттар (осы кәсіпорынның негізгі құралдарының құрамына жататын өнімдерден басқа), оны кәсіпорын жеке өнеркәсіптік-өндірістік қажеттіліктеріне пайдаланады;
36)	өндірілген өнім,  орындалған жұмыстар мен көрсетілген қызметтердің көлемі – өндірушінің бағасымен барлық  шығарылған өнім, орындалған жұмыстар  мен көрсетілген қызметтердің құны;
37)	өндірушінің бағасы – өнімнің өндірушіден тұтынушыға дейінгі қозғалысына байланысты қосылған құн салығы және акциздерді, өзге жанама салықтарды, сауда, өткізу үстеме бағаларын, көлік шығыстарын есепке алмағанда, «кәсіпорын қақпасынан» шыққан сәттен бастап өткізілетін өнім бірлігінің бағасы;
38)	өндірістік шығыстар – қызметтің негізгі және қосалқы түрлерінің өндірілген өнімі мен көрсетілген қызметтің өзіндік құнын қалыптастыратын шығындар;
39)	өндірістік емес шығыстар – өнімдерді өткізу мен қызмет көрсету бойынша шығыстар, әкімшілік шығыстар, қаржыландыру шығыстары және басқа шығыстарды қамтитын кезең шығыстары;
40)	өткізілген өнім мен көрсетілген қызметтердің өзіндік                      құны – бұл өндіріс шығындары мен жұмысшылардың жалақысын қоса алғанда, есепті кезең ішінде сатылған өнімді өндіруге байланысты шығыстар;
41)	өнімдерді өткізу және қызмет көрсетуден түскен кіріс– қосылған құн салығы, акциздерді, сондай-ақ қайтарылып берілген тауарлар құны, сатып алушыларға ұсынылған сауда жеңілдіктері мен баға жеңілдіктерін алып тастағанда алынған және алуға жататын сомасы;
42)	өзге де кірістер – активтердің істен шығуынан, өтеусіз алынған активтерден, мемлекеттік субсидиялардан, құнсызданудан пайда болған залалды қалпына келтіруден, бағамдық айырмадан, операциялық жалға беруден, биологиялық активтердің әділ бағасының өзгеруінен түскен кірістер;
43)	өзге де шығыстар – кәдімгі қызмет процесінен тәуелсіз туындайтын өзге де өндірістік емес шығыстар, олар активтің істен шығуы мен құнсыздануы, бағымдық айырма, резервтің жасалуы мен сенімсіз талаптарды шығынға жазу, операциялық жалға беру шығыстары, биологиялық активтер әділ бағасының өзгеруінің шығыстары және басқалар;
44)	шикізат және материалдар, сатып алынған жартылай фабрикаттар мен жиынтықтаушы бұйымдар – көлік және дайындаушы шығыстар есебімен өнім өндіру және қызмет көрсету процесінде пайдаланылатын барлық материалдардың құны;
45)	шығыстар – активтердің ығысып кетуі немесе азаюы немесе міндеттемелердің туындауы нысанында капиталда қатысатын тұлғаларға бөлуге байланысты азайтудан ерекшеленетін капиталдың азаюына әкеп соқтыратын есепті кезеңнің ішінде экономикалық пайданың азаюы;
46)	энергия – субъектінің технологиялық, энергетикалық, қозғалтқыштық және басқа да өндірістік мұқтаждықтарына жұмсалатын сатып алынған энергияның барлық түрлерінің құны.
3.	2 және 2.1-бөлімдерде өндірілген өнім, орындалған жұмыстар мен көрсетілген қызметтер көлемі өткізілген  өнімнің және көрсетілген қызмет көлемінің (қайта сату үшін сатып алынған тауарлардың құнын, қосылған құн салығын, акциздерін есептемегенде), кәсіпорын ішінде пайдаланылған өнім мен  көрсетілген қызметтің, сату үшін қоймаларда тұрған дайын өнім қорының өзгерісін, аяқталмаған өндіріс пен құрылыс қалдықтарының өсімін (кемуін) жиынтықтауды білдіреді.
Өнеркәсіп кәсіпорындары үшін өндірілген өнім, орындалған жұмыстар мен көрсетілетін қызметтер көлемі өнделме шикізаттан өндірілген өнім құны және зауыт ішіндегі айналымдық құны ескеріліп, келтіріледі.
Сауда қызметімен айналысатын кәсіпорындар үшін тауарды өткізуден түскен табыс пен тауарды сатып алу шығысының арасындағы айырма өндірілген өнім, орындалған жұмыстар мен көрсетілген қызметтер көлемі болып табылады. Тауарларды сатып алынған тауар бағасына тең немесе төмен баға бойынша өткізген жағдайда, сауда қызметі бойынша өндірілген өнім, орындалған жұмыстар және көрсетілген қызмет көлемі айналым шығындарының шамасына тең болады. 
Айырбастау пункттері үшін валюта сату мен сатып алу құнының арасындағы айырма өндірілген өнім, орындалған жұмыстар мен көрсетілген қызметтер көлемі болып табылады. 
Алаңдар мен жабдықтарды жалға берумен айналысатын кәсіпорындар үшін жалдау шарты бойынша өзінің активтерін уақытша қолдануға беруден түскен кіріс өндірілген өнім, орындалған жұмыстар және көрсетілген қызметтердің көлемі болып табылады.
Қоғамдық тамақтандыру кәсіпорындары, мейрамханалар үшін өндірілген өнім, орындалған жұмыстар мен көрсетілген қызметтер көлемі дайын тағамды жеткізуді қоса алғанда, оның тауар айналымына теңестіріледі. Бұл ретте сатылған сусындар мен өнімдер материалдық шығындар болып табылады және өндірілген өнім көлеміне кіреді.
Қонақүйлер үшін мейрамхана қызметтерін қоса алғанда, қонақүй қызметтерін көрсетуден түскен табыс өндірілген өнім, орындалған жұмыстар мен көрсетілген қызметтер көлемі болып табылады.
Қаржы делдалдығы (микрокредиттік ұйымдар, кредиттік серіктестіктер, ломбардтар, басқалар) үшін өндірілген өнім, орындалған жұмыстар мен көрсетілген қызметтер көлемі қаржы делдалдары меншігінің табысы (өзінің меншікті құралдарын инвестициялау арқылы алған таза табыстан басқа) мен кредиторларға төленген пайыздардың айырмасы ретінде жанама жолмен анықталатын қызметтердің құны болып табылады.
2.1-бөлімнің В бағанындағы көрсеткіштерді толтыру кезінде Экономикалық қызмет түрлерінің жалпы жіктеуішіне сәйкес қызмет түрінің 5 таңбалы коды көрсетіледі.
Статистикалық нысандарда «түзетпе» ұғымы пайдаланылмайды, сондықтан осындай жағдайлар туындаған кезде түзетпе жазба нақты шоттардың дебеттік немесе кредиттік айналымдарын арттыру (азайту) ретінде көрсетіледі.
4.	4-бөлімнің 3-жолында өнімдерді өткізу мен көрсетілген қызметтерден түскен табыс пен өткізілген өнім мен көрсетілген қызметтердің өзіндік құны арасындағы айырма жалпы пайда деп түсініледі.
10-жолда салық салынғанға дейінгі пайда (залал) – қаржыландырудан түскен жалпы пайда, кіріс, өзге де табыстардың сомасы мен өнімді өткізу мен қызмет көрсету бойынша шығыстардың, қаржыландыруға арналған шығыстардың, әкімшілік шығыстардың және өзге де шығыстар сомасының арасындағы айырма ретінде анықталады.
12-жолда жиынтық пайда (залал) – бұл салық салынғанға дейінгі пайда (залал) мен корпоративтік табыс салығы бойынша шығыстардың айырмасы.
5. 1-бөлімнің 7 және 8-жолдары бойынша тізімдік құрамның қызметкерлері бойынша мәліметтер көрсетіледі.
6. 1-бөлімнің 9-жолын толтыру кезінде кәсіпорын қызметкерлерінің нақты санына сүйене отырып, қашықтықтан жұмыс істейтін қызметкерлер ескеріледі.
7. «Жасыл жұмыс орындарында» жұмыс істейтіндердің тізімдік саны бойынша деректер 1.1-бөлімнің 7 жолы бойынша көрсетіледі. 
Жасыл жұмыс орындарына қоршаған ортаны сақтауға және қалпына келтіруге ықпал ететін жұмыс орындары жатады. 
Жасыл жұмыс орындарын анықтау кезінде келесі шарттарды басшылыққа алу қажет: 
1) егер кәсіпорын экологиялық тауарларды өндірсе, онда барлық жұмыс орындары жасыл жұмыс орындары ретінде бағаланады. 
Экологиялық тауарлар мен көрсетілетін қызметтеріне қоршаған ортаға пайда әкелетін, қоршаған ортаға түсетін жүктемені азайтатын немесе жоятын немесе табиғи ресурстарды неғұрлым тиімді пайдалануға ықпал ететін тауарлар мен қызметтер жатады. 
Экологиялық тауарлар мен қызметтер байланысты тауарлар мен қызметтерге бөлінеді: 
жаңартылатын энергия нысандарын пайдалану мен дамытуға; 
энергия тиімділігін арттыруға (мысалы, энергиялық тиімді жабдықтар, аспаптар, көлік құралдары, сондай-ақ ғимараттардың энергия тиімділігін арттыратын өнімдер мен қызметтер); 
қалдықтарды жинауды, қайта өңдеуді, кәдеге жаратуды және қайта пайдалануды қоса алғанда, ластануды азайту және жою, қоршаған ортаға зиянды заттардың шығарындылары мен қалдықтарын азайтуға; 
табиғи ресурстарды сақтауға (органикалық ауыл шаруашылығымен және орнықты орман шаруашылығымен байланысты өнімдер мен қызметтерге; жер ресурстарын басқару; топырақты, суды немесе жабайы табиғатты сақтау); 
қоршаған ортаны қорғау саласындағы ғылыми зерттеулер мен әзірлемелерді, экологиялық мониторингті, экологиялық проблемалар туралы жұртшылықты хабардар етуді жүзеге асыруға байланысты тауарлар мен қызметтерге бөлінеді. 
Суды жинауға, өңдеуге және бөлуге (ЭҚЖЖ 36), кәріз жүйесіне (ЭҚЖЖ 37), қалдықтармен жұмыс істеуге (ЭҚЖЖ 38), қалпына келтіру және қалдықтарды жою саласындағы (ЭҚЖЖ 39), гидрометеорологиялық қызмет қызметі (ЭҚЖЖ 74.90.1) жаңартылатын энергия саласындағы, табиғат қорғау қызметін мемлекеттік басқару және әкімшілендіру жүйесіндегі барлық өзге де қызметтер жасыл жұмыс орындарына жатады. 
Егер кәсіпорын бір бөлігі экологиялық болып табылатын біреуден артық өнімді немесе қызметтерді өндірсе, онда экологиялық тауарлар мен қызметтерді құру процесіне тікелей тартылған жұмыс орындары жасыл жұмыс орындарына жатады. 
2) егер кәсіпорын өндіретін өнім немесе қызмет экологиялық болып табылмаса, бұл ретте өндірістік процесте энергия-ресурс үнемдейтін, экологиялық бағдарланған технологиялар пайдаланылады, экологиялық мониторинг жасыл жұмыс орындарына табиғатты қорғау жабдығына, технологияларға қызмет көрсетумен, экологиялық мониторингпен тікелей байланысты жұмыс орындарын жатқызу қажет. 
8.	Осы статистикалық нысанды ұсыну қағаз жеткізгіште немесе электрондық түрде жүзеге асырылады. Статистикалық нысанды электрондық түрде толтыру Қазақстан Республикасы Стратегиялық жоспарлау және реформалар агенттігі Ұлттық статистика бюросының интернет-ресурсында (https://cabinet.stat.gov.kz/) орналастырылған «Деректерді он-лайн режимде жинау» ақпараттық жүйесі арқылы жүзеге асырылады.
9.	Ескертпе: Х – осы позиция толтыруға жатпайды.
10.	Арифметикалық-логикалық бақылау:
1) 1-бөлім:
4-жол = 1, 2, 3 жолдар қосындысына;
2) 1.1-бөлім:
4-жол = 1-жол + 2-жол – 3-жол;
3)	2-бөлім:
1-жол = 1.1, 1.2-жолдар қосындысына әрбір баған үшін;
4)	3-бөлім:
1-баған = 2, 3-бағандар қосындысына әрбір жол үшін;
1-жол = 1.1, 1.2, 1.3, 1.4, 1.5-жолдар қосындысына әрбір баған үшін;
3-жол > 3.2-жолдан әрбір баған үшін;
3.1-жол ≤ 3-жолдан әрбір баған үшін;
5-жол = 5.1, 5.2, 5.3, 5.4-жолдар қосындысына әрбір баған үшін;
5.1.1-жол ≤ 5.1-жолдан әрбір баған үшін;
5.1.2-жол ≤ 5.1-жолдан әрбір баған үшін;
5.1.3-жол≤ 5.1-жолдан әрбір баған үшін;
6-жол = 1, 2, 3, 4, 5-жолдар қосындысына әрбір баған үшін;
5)	4-бөлім:
3-жол = 1-жол – 2-жол;
10-жол = 3,4,5 жолдар қосындысы – 6-жол – 7-жол – 8-жол – 9-жол; 
12-жол = 10-жол – 11-жол;
6) 5-бөлім:
1-жол≥1.1,1.2 жолдар қосындысы
7)	6-бөлім:
1-жол = 1.1, 1.2, 1.3-жолдар қосындысына әрбір баған үшін;
4-жол = 4.1, 4.2, 4.3, 4.4, 4.5, 4.6-жолдар қосындысына әрбір баған үшін, 
6-жол = 1,2,3,4,5-жолдар қосындысына әрбір баған үшін;
13-жол = 7, 8, 9, 10, 11, 12-жолдар қосындысына әрбір баған үшін;
14-жол = 6, 13-жолдар қосындысына әрбір баған үшін; 
14-жол = 31-жолға әрбір баған үшін;
15.1-жол ≤ 15-жолдан әрбір баған үшін;
19-жол = 15, 16, 17, 18-жолдар қосындысына әрбір баған үшін; 
20.1-жол ≤ 20-жолдан әрбір баған үшін;
23-жол = 20, 21, 22-жолдар қосындысына әрбір баған үшін;
30-жол = 24, 25, 26, 27, 28, 29-жолдар қосындысына әрбір баған үшін;
31-жол = 19, 23, 30-жолдар қосындысына әрбір баған үшін; 
8)	7-бөлім:
2-жол ≥ 2.1-жолға қосындысына әрбір баған үшін;
2.1.1-жол ≤ 2.1-жолдан әрбір баған үшін; 
3-жол = 1-жол – 2-жол әрбір баған үшін;
6-жол = 4-жол – 5-жол әрбір баған үшін;
8-жол ≥8.1-жолға қосындысына әрбір баған үшін;
8.1-жол ≥8.1.1-жолға қосындысына әрбір баған үшін;
9-жол = 7-жол – 8-жол әрбір баған үшін
10-жол = 3, 6, 9-жолдар қосындысына әрбір баған үшін;
9)	8-бөлім:
1-баған = 2-5-бағандар қосындысына әрбір жол үшін;
1-жол ≥ 1.1, 1.2, 1.3-жолдар қосындысына әрбір баған үшін;
2-жол ≥ 2.1және 2.2-жолдар қосындысына әрбір баған үшін;
2.1-жол ≥ 2.1.1-жолға қосындысына әрбір баған үшін; 
3-жол =1-жол – 2-жол әрбір баған үшін;
10)	9-бөлім:
10-баған = 1-баған + 2-баған + 3-баған + 4-баған – 5-баған – 7-баған - 8-баған әрбір жол үшін;
1-жол = 2, 3, 4, 5,6 -жолдар қосындысына әрбір баған үшін; 
2-жол = 2.1, 2.2-жолдар қосындысына әрбір баған үшін;
3-жол = 3.1, 3.2-жолдар қосындысына әрбір баған үшін;
4-жол = 4.1, 4.2, 4.3 -жолдар қосындысына әрбір баған үшін; 
11)10-бөлім:
1-жол = 2, 3, 4,5,6 -жолдар қосындысына әрбір баған үшін; 
2-жол = 2.1, 2.2-жолдар қосындысына әрбір баған үшін;
3-жол = 3.1, 3.2-жолдар қосындысына әрбір баған үшін;
4-жол = 4.1, 4.2, 4.3 -жолдар қосындысына әрбір баған үшін; 
12)Бөлімдер арасындағы бақылау:
2-бөлім 2-бағанының 1-жолы = 4-бөлімнің 1-жолына 1 баған;
2-бөлімнің 1.2 жолы = 2.1 бөлімінің 1,2,3,4,5 жолдарының қосындысына сәйкес бағандар бойынша; 
3-бөлім 3-бағанының 6-жолы = 4-бөлімнің 6,7,8, 9-жолдар қосынды

Результаты согласования
Агентство по стратегическому планированию и реформам Республики Казахстан - директор Департамента Самат Советович Жасузаков, 28.01.2022 09:00:34, положительный результат проверки ЭЦП
Министерство юстиции РК - Вице-министр Наталья Виссарионовна Пан, 31.01.2022 19:16:54, положительный результат проверки ЭЦП
Результаты подписания
Қазақстан Республикасының Стратегиялық жоспарлау және реформалар агенттiгi Ұлттық статистика бюросы - Басшының міндетін атқарушы Ж. Джаркинбаев, 01.02.2022 09:32:00, положительный результат проверки ЭЦП

